
59

Mostrava ô quaddro un gran salon quadrato

Cö volto tutto in stûchi a cascettoîn,

Con de colonne in gio de bell'ornato

A-i archi, a-i capitelli, a-i cornixoîn;

Gh’ëan nicci, e in marmo i primmi eroi do stato

In mezo a quelle, se no gh’ëan barcoîn:

Gh’ëan portee de vellûo, recammæ in öu,

Festoîn, tappeti, ch’ëan costae un tesöu.


60

Gh’ëa in mezo ä sala sorve a uña gran toa

E carte e sfere e mappamondi, i megio

A giudizio di Geografi in allôa;

Libbri di viægi intorno a-ô mondo vegio

In mezo ä razza gianca e ä razza moa;

E gh’ëan Bibbie stampæ con privilegio

In varie lingue, o con ô testo pûo,

O con notte, che spesso ô fan ciù scûo.


61

Paivan là missi libbri e carte a posta

Pe destaña testi e sentenze a reo

Contro l'impreisa da l’Eroe proposta;

Comme a-e dotte teorie de Galileo

Un giorno se çitava pe risposta

Quarche versetto d’un profeta ebreo,

Chi ëa contro da veitæ de niscïun peiso,

Perchè ô l’ëa ambiguo, e perchè mâ compreiso.


62

Gh’ëan da mæxima intorno d’elegante

Forma scambelli, cabriolê, potroñe

Pe distinzion e comodo de tante

Riverende e illustriscime persoñe,

Bibite cade e fresche in abbondante

Copia là gh’ëan e mille cose boñe;

Perchè nisciûn patisse, o i dotti almeno

Në dotte discussioîn bâgiassan meno.














[image: ]

[image: ]

Estræto da "https://lij.wikisource.org/w/index.php?title=Pagina:A.Colombiade.Pedevilla.1870.pdf/286&oldid=44881"


				
			

			
			

		
		
		  
  	
  		 
 
  		
  				Ùrtima modìfica a-i 10 màz 2023, a-e ôe 18:32
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 10 màz 2023 a-e 18:32.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








